Takrifan Tanah

“Tanah” bermaksud:-

14

Tanah muka bumi dan semua benda yang
menjadikan muka bumi itu.

Tanah di bawah muka bumi dan semua benda
yang terkandung di dalamnya.

Semua tumbuhan dan lain-lain keluaran
semulajadi samada yang diusahakan untuk
pengeluarannya atau tidak, dan samada di atas
atau pun di bawah muka bumi itu.

Semua benda yang terlekat pada bumi atau
yang dilekatkan selama-lamanya pada apa-apa
benda yang terlekat pada bumi, samada di atas
atau di bawah muka bumi itu.

Tanah di bawah permukaan air.

Kumpulan Tanah

Tanah Kerajaan bererti semua tanah di dalam
negeri itu termasuk sebanyak mana dasar mana-
mana sungai, dan tepi pantai dan dasar laut, seperti
yang termasuk di dalam Wilayah Negeri itu atau
Batas Perairan Wilayah selain daripada Tanah
Milik, Tanah Rizab, Tanah Lombong dan Tanah

Hutan Simpan.

Tanah Milik adalah mana-mana tanah termasuk
mana-mana petak bangunan yang pecah
sempadan, yang telah didaftarkan hak mililk
samada tetap atau sementara, samada untuk
selama-lamanya atau untuk bertempoh beberapa
tahun, dan samada diberi milik di bawah Akta
Kanun Tanah Negara atau di bawah Undang-
undang Tanah terdahulu, tetapi tidak termasuk

tanah lombong.

Tanah Rizab adalah tanah yang pada masa itu

dirizabkan untuk maksud awam di bawah seksyen

62 Kanun Tanah Negara atau Undang-undang

Tanah terdahulu.

Tanah Rizab Hutan adalah mana-mana tanah
yang dirizabkan sebagai Rizab Hutan di bawah

undang-undang perhutanan.

Tanah Ilombong adalah tanah yang telah
dikeluarkan pajakan lombong atau sijil lombong di
bawah undang-undang bertulis mengenai

perlombongan yang terpakai pada masa itu.

